
ՀԻՄՆԱՎՈՐՈՒՄ
“ՏՐԱԿՏՈՐԻՍՏ-ՄԵՔԵՆԱՎԱՐԻ ԳԻՏԵԼԻՔՆԵՐԻ ՍՏՈՒԳՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ” ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
Անհրաժեշտությունը - <<Տրակտորիստ-մեքենավարի գիտելիքների ստուգման կարգը հաստա​տելու մասին>> Հայաստանի Հանրապետության կառա​վարության որոշման նախագծի ընդունումը պայմանավորված է Հայաստանի Հանրապետության վարչապետի 2010 թվականի նոյեմբերի 3-ի № 925-Ա որոշմամբ հաստատված <<Հայաստանի Հանրա​պետության գյուղատնտեսության նախարարության բիզնես գործընթացների ծրա​գրի>> 6-րդ կետի հանձնարարականի կատարման ապահովման անհրաժեշտությամբ:

Ընթացիկ իրավիճակը և խնդիրները – ներկայումս գյուղա​տնտե​սական տեխնի​կայի պետական տեսչությունը տրակտորիստ-մեքենավարի գիտելիքների ստուգման գործընթացն իրականացնելիս ղեկավարվում է Հայաստանի Հանրապետության կառա​վարության 2006 թվականի հունվարի 19-ի <<Տրակտորիստ-մեքե​նավարի գիտե​լիք​ների ստուգման կարգը հաստատելու մասին>> № 61-Ն որոշմամբ հաստատված կարգով, որում հստակ սահմանված չեն ներկայացվող դիմումի և անհրաժեշտ փաստաթղթերի պետական տեսուչի կողմից ուսումնասիրության և քննության անցկացման ժամկետները, որակավորման քննության ընթազքում հմտությունների ստուգման ձևը և չափանիշները, տրակտորիստ-մեքենավարի գիտելիքների ստուգման համար կիրառվող մեթոդները, տրակտորիստ-մեքենավարի վարման իրավունքի վկայականի տրամադրման ժամկետ​ները: 

Տվյալ բնագավառում իրականացվող քաղաքականությունը – բնագավառում ներ​կայումս տարվող քաղաքականության փոփոխություն սույն որոշման նախագծի ընդունման դեպքում չի ակնկալվում:

Կարգավորման նպատակը և բնույթը – սույն որոշման ընդունման դեպքում կհստակեցվի ներկայացվող դիմումի և անհրաժեշտ փաստաթղթերի պետական տեսուչի կողմից ուսումնասիրության և քննության անցկացման ժամկետները, որակավորման քննության ընթացքում հմտությունների ստուգման ձևը և չափանիշները, տրակտորիստ-մեքենավարի գիտելիքների ստուգման համար կիրառվող մեթոդները, տրակտորիստ-մեքենավարի վարման իրավունքի վկայականի տրամադրման ժամկետները: 

Նախագծի մշակման գործընթացում ներգրավված ինստիտուտները և անձինք – սույն որոշման նախագծի մշակման գործընթացում ինստիտուտների և հաստա​տու​թյունների ներկայացուցիչներ չեն ընդգրկվել:

Ակնկալվող արդյունքը - սույն որոշման ընդունման արդյունքում կհստակեցվի և լիարժեք կապահովվի Հայաստանի Հանրապետության գյուղատնտեսության նախարա​րության գյուղատնտեսական տեխնիկայի պետական տեսչության կողմից տրակտորիստ-մեքենավարի գիտելիքների ստուգման, ինչպես նաև վարման իրավունքի տրամադրման  գործընթացը:

